
«ЕЛ ТІЛЕГІ» ГАЗЕТІ
еліміздің барлық өңірлеріне тарайды. Бүгінде 

өзінің оқырмандары асыға күтетін, сүйіп оқитын 
басылымдарға 2025 жылдың І жартыжылдығына 

жазылу науқаны жүріп жатыр. 

«Ел тілегі» газетіне 
жеке жазылушылар 
үшін индекс 65007 

6 айға – 2800 теңге;

БАСЫЛЫМДЫ АСЫҒА КҮТЕТІН 
ОҚЫРМАНДАРЫМЫЗБЕН 

ӘРДАЙЫМ БІРГЕМІЗ!
•	 Мекемеңіздің, компанияңыздың жұмысы 

ілгерілесін десеңіз, бизнесте мол табысқа қол 
жеткізгіңіз келсе, әр бастаған ісіңіз сәттілік пен пайда 
әкелсін десеңіз «Ел тілегі» газетіне жарнама беріңіз! 

•	 Сонымен бірге құттықтау, хабарландыру, 
еске алу жариялау ниетіңіз болса, құжаттарыңызды 
жоғалтқаныңыз, жеке кәсіпкерлік қызметті 
тоқтатқаныңыз туралы, басқа да ресми құжаттарды 
рәсімдеу жайлы хабарлама жасау қажеттілігі туса, 
Бізге хабарласыңыз!

Қажетті ақпаратты мына телефондар 
арқылы ала аласыздар:  8(7242) 

27-85-75; 8-7059827661, 
8 777 752 54 63.

Халықаралық әйелдер 
күнінде облыста осынша  сәби 
дүниеге келді

НӨМІР НӘЛІ

ОНЛАЙН НЕСИЕ 
АЛУҒА ЖАҢА 
ШЕКТЕУЛЕР 
ЕНГІЗІЛЕДІ
Алғаш рет несие алатындарға онлайн 

кредит берілмейді. 2025 жылдан бастап 
қаржы саласындағы ережелер күшейтілді. 
Енді алғаш рет несие алуды жоспарлаған 
азаматтар банктер мен микроқаржы 
ұйымдарынан (МҚҰ) онлайн кредит ала 
алмайды. Олар міндетті түрде қаржы 
ұйымының кеңсесіне барып, жеке тұлғамен 
несие рәсімдеуі қажет. 

Қаржы нарығын реттеу және дамыту 
агенттігі (ҚНРДА) қаржылық және 
киберқауіпсіздікті арттыру мақсатында 
несие беру талаптарын қатаңдатуда.Онлайн 
тұтынушылық несие рәсімдеуде 24 сағаттық 
«ойлану мерзімі» енгізіледі. Яғни, банк несие 
беруді мақұлдағанымен, клиент ақшаны тек 
бір тәуліктен кейін ғана ала алады.

МӘМС 
ЖАРНАСЫ ӨСЕДІ
Депутат Асхат Аймағамбетов Мәжілісте 

міндетті әлеуметтік медициналық 
сақтандыру жүйесіне жарналар төлеу 
үшін табыстың жоғарғы шегін ұлғайту 
ұсынылғанын мәлімдеді.

Асхат Аймағамбетов міндетті әлеуметтік 
медициналық сақтандыру мәселелері 
бойынша кейбір заңнамалық актілерге 
өзгерістер мен толықтырулар енгізу туралы 
заң жобасы бойынша қорытындыны 
дайындау жұмыстары жүргізіліп жатқанын 
айтты. Ол заң жобасының мемлекет 
басшысының Жолдауын іске асыру 
мақсатында әзірленгенін атап өтті.

«Біріншіден, тегін медициналық 
көмектің кепілдендірілген көлемі пакетін 
2027 жылға қарай екі есе, яғни 57-32%-
ға дейін қысқарту, сәйкесінше міндетті 
әлеуметтік медициналық сақтандыру пакетін 
68%-ға дейін ұлғайту, екіншіден, жұмыс 
берушілер мен жұмыскерлер тарапынан 
МӘМС жарналары үшін төленетін табыстың 
жоғары шегін 10 есе ең төменгі жалақыдан 
50-ге дейін арттыру, үшіншіден жергілікті 
бюджет қаражаты есебінен жұмыссыздар 
мен әлеуметтік әл-ауқаты дағдарыстық 
деңгейге жататын азаматтар үшін МӘМС 
жарналарын төлеу көзделіп отыр», – деді 
депутат.

Комитет заң жобасын жұмысқа 
қабылдауға және оған қорытынды әзірлеуге 
дайын екенін жеткізді.

Үкімет отырысынан кейін 
өткен мәжілісте осы және басқа 
да мәселелер талқыланып, 
міндеттер айқындалды. 
Қызылорда қаласы, аудан 
әкімдері мен жауапты сала 
басшыларына тапсырмалар 
жүктелді.

Елімізде Жоғары білім 
ме н  ғ ылымды дамыту 
тұжырымдамасына сәйкес 
білім сапасын және ғылыми 
зерттеулердің тиімділігін 
арттыруға бағытталған бірқатар 
маңызды жоба бар.

Бүгінде шетелдік жоғары оқу 
орындарының филиалдарын ашу 
жұмыстары белсенді жүргізілуде. 
Мемлекет басшысының 
тапсырмасына сәйкес Оңтүстік 
Корея Республикасының 
Сеул Ұлттық Ғылым және 
технологиялар университетімен 
(СеулТех) бірлесіп, өткен 
жылы Қорқыт Ата атындағы 
Қызылорда университетінің 
базасында Жасанды интеллект 
институты ашылды. Қазір 
аталған институтта төрт білім 
беру бағдарламасы бойынша 
100 студент мемлекеттік грант 
негізінде білім алуда. Бұл – 
еліміздегі жасанды интеллект 
саласын дамытуға және заманауи 
талаптарға сай жоғары білікті 

мамандар даярлауға бағытталған 
маңызды қадам.

Жиында осы жұмыстарды 
к ү ш е й т у,  Қ о р қ ы т  ат а 
а т ы н д а ғ ы  Қ ы з ы л о р д а 
университеті өңірлік жоғары 
оқу орындарымен, облыстық 
білім басқармасымен, ғылыми-
зерттеу институттарымен 
бірлесіп, ғылымды дамыту және 
цифрландыру бағытындағы 
жұмыстарды ұйымдастыру үшін 
Ғылымды дамыту жөніндегі 
өңірлік кеңес құру тапсырылды. 
Ғ ы л ы м и  з е р т т е ул е р д і 
қаржыландыруды жан-жақты 
пысықтап, нақты ұсыныстар 
енгізу керек.

Басқосуда «Артспорт» 
бағдарламасының жүзеге 
асырылуы, аудандардағы 
әлеуметтік осал топтар үшін 
сатып алынған тұрғын үйлердің 
сапасы және санитарлық тазалық 
бойынша да тапсырмалар 
жүктелді. Қар еріп, дариядан 
мұз өтетін кезеңдегі ахуал қатаң 
бақылауда болуы тиіс. Күнделікті 
кезекшілік ұйымдастырып, су 
деңгейін тұрақты бақылауда 
ұстау ескертілді.

   Жиын соңында мереке 
күндері ұйымдастырылатын 
ш а р а л а р  б о й ы н ш а  д а 
тапсырмалар берілді.

МӘСЕЛЕЛЕР БОЙЫНША 
МІНДЕТТЕР АЙҚЫНДАЛДЫ

ҚР Премьер-министрі Олжас Бектеновтің төрағалығымен 
Үкімет отырысы өтті. Күн тәртібінде ғылымды дамыту және 

цифрландыру мәселелері, Үкімет қаулыларының жобалары 
қаралды.

Елімізде 2025 жыл 
«Жұмысшы мамандықтар 

жылы» деп жарияланды. Бұл 
аймағымыздағы кәсіптік білім 

беру саласына жасалған үлкен 
мүмкіндік жылы деп айтуға 

болады. Аталған бастама 
жұмысшы мамандықтарының 

маңыздылығын арттыруға, 
жастарды осы салаға тартуға 

және еңбек нарығында 
сұранысқа ие мамандықтар 
бойынша білікті кадрларды 

даярлауға бағытталған. 
Аталған тақырып аясында 

облыстық білім басқармасы 
басшысының орынбасары 

Бекжан Есенбаев пен 
облыстық жұмыспен қамтуды 

үйлестіру және әлеуметтік 
бағдарламалар басқармасы 

басшысының орынбасары 
Жанар Дәулетбаева сөз 

қозғады.

-  Бүг інде  Жұмысшы 
мамандықтар жылын өткізуге 
байланысты іс-шаралар жоспары 
бекітілді. Сонымен қатар 
аймақтағы кәсіптік білім беру 
саласын транформациялаудың да 
жол картасы қабылданды. 2023-
2024 оқу жылында 9 колледжде 
38 мамандық бойынша 52 
біліктілік лицензия қосымшасы 
кері қайтарылған болса, биыл 
8 колледжде 21 мамандық, 31 
біліктілік анықталды. Сонымен 
бірге білім сапасына байланысты 
оқу орындарының арнайы 
рейтингін қалыптастырып, 
жыл сайын бақылауды жүзеге 
асыратын боламыз. Бұл оқу 

орындарының бәсекеге қабілетті 
кадрлар даярлаудағы әлеуетін 
айқындайтын болады. Биылғы 
жылы халықаралық талаптарға 
сәйкес шетелдік оқу орындарымен 
әріптестік байланыс орнату 
жүзеге асырылатын болады. Осы 
ретте айта кету керек Мәншүк 
Мәметова атындағы Қызылорда 
педогогикалық жоғарғы колледжі 
Германия мемлекетінің Лейпциг 
университетімен педогогика, 
психология мамандығы бойынша, 
сондай-ақ Исатай Әбдікәрімов 
атындағы колледж Американың 
білім беру ұйымдарымен 
ынтымақтастық орнатты,- деді 
Бекжан Шәкизатұлы.

Биыл жастардың, оның ішінде 
жұмысшы мамандықтар бойынша 
білім алатын жастарға байланысты 

мемлекеттік тапсырыстың көлемі 
700 орынға артып отыр.

- Жыл ішінде «Жұмыс күшінің 
ұтқырлығын арттыру үшін 
адамдардың ерікті түрде қоныс 
аударуын ұйымдастыру» жобасы 
аясында жұмыс күші жетіспейтін 
Павлодар, Қостанай, Солтүстік 
Қазақстан, Шығыс Қазақстан, 
Ұлытау, Абай облыстарына 
қоныс аударуға бос жұмыс 
орындарының жәрмеңкесін 
өткізу де жалғасын табады. Биыл 
еңбек нарығында сұранысқа ие 
жұмысшы мамандықтар бойынша 
525 жұмыссызды қысқа мерзімді 
курстарға оқыту жоспарланса, 
«Скиллс Еңбек» электронды 
білім беру порталы арқылы тегін 
біліктілігін арттыру курстарынан 
өткізу көзделуде. Осы онлайн 

оқыту платформасында жаңа 
дағдыларды үйретуге арналған 
848 курс қолжетімді, бұл 
курстардан өткен жылы облыс 
бойынша 3 мыңнан аса жұмыссыз 
азаматтар өтсе, адам оқудан өтсе, 
биыл 20 мыңнан аса адамды 
қамту межеленуде, Электрондық 
еңбек биржа порталына өзгеріс 
енгізіліп оқушылар мен ТИПО 
студенттеріне оқу мүмкіндігі 
берілді. Жыл соңына дейін 
облыстық білім басқармасымен, 
Қорқыт ата атындағы Қызылорда 
университетімен бірлесіп 
«Жұмысшы мамандықтарының 
атласы» әзірленеді. Аталған атлас 
еңбек нарығындағы болашағы 
бар мамандықтарға сұраныс пен 
ұсынысты айқындайтын болады,- 
деді Жанар Жұмабекқызы.

4890 СТУДЕНТ ЖҰМЫСШЫ 
МАМАНДЫҚТАР БОЙЫНША БІЛІМ АЛУДА

«AMANAT» партиясы облыстық 
филиалы, Қоғамдық даму басқармасы, 
облыстық жұмыспен қамты үйлестіру 
және әлеуметтік бағдарламалар басқармасы, 
облыстық жастар ресурстық орталығы, 
Еңбек мобильді орталығы және «Мансап» 
орталығының ұйымдастыруымен 
«Жұмысшы мамандықтарға жаңа 
мүмкіндік» атты бос жұмыс орындары 
жәрмеңкесі өтті.

Іс-шараға арнайы қатысқан Қоғамдық 
даму басқармасының басшысы Руслан 
Каюпов пен партияның облыстық 
филиалының төрағасы Алмасбек Есмаханов 
жұмыс берушілерге ризашылық білдіріп, 
жұмыс іздеушілерге сәттілік тіледі. 

Жәрменкеге ҚР Қорғаныс министрлігінің 
Қызылорда облысы бойынша қорғаныс 
істері жөніндегі департаменті, ҚР ҰҚК 
Шекара қызметінің Қызылорда облысы 
бойынша департаменті, «Отбасы Банкі» 
АҚ Қызылорда облысы бойынша филиалы, 
облыстық «Жастар денсаулық орталығы» 
КММ-сі, Қызылорда облысы бойынша 
филиалының мамандары қатысып, жастарға 
өз салалары бойынша бағыт-бағдар, түрлі 
кеңестер берді. 

Негізгі мақсат - жұмыссыз жастарға 

жұмыс беруші мекемелермен сұхбаттасуға 
мүмкіндік беру. Оқу бітіруші түлектерге 
өз мамандығы бойынша жұмысқа 
орналасуға жағдай жасау және мемлекеттік 
бағдарламаларды түсіндіру болып табылады. 
Іс-шара барысында жұмыссыз жастарға 
арнайы 33 мекемеден 150-ге жуық бос 
жұмыс орындары ұсынылды.

- «Мемлекет басшысы биылғы жылды 
«Жұмысшы мамандықтар жылы»,- 
деп белгіледі. Мұндағы мақсат еңбек 
адамдарына құрмет көрсету мен олардың 
еңбегін дәріптеу болып табылады. Шыны 
керек, технология дамығанымен әр 
мамандықтың өз сұранысы болады. Бүгінгі 
жәрмеңкенің «Жұмысшы мамандықтарға 
жаңа мүмкіндік» деп аталуының сыры 
осында. Мұнан бөлек, «AMANAT» 
партиясының қолдауымен қолдауымен 
түсірілген «Еңбек адамы» деректі фильмі 
көрсетіліп жатыр. Атап өту керек, бос жұмыс 
орындары жәрмеңкесі бүгінҚызылорда 
қаласының бірнеше мөлтек аудандарында 
да ұйымдастырылды. Алдағы уақытта да 
дәстүрлі түрде жалғасатын болады»,- деді 
жәрмекеге қатысып, жұмыс берушілермен 
тілдескен партияның облыстық филиалының 
төрағасы Алмасбек Есмаханов.

ЖҰМЫСШЫ 
МАМАНДЫҚТАРҒА 
ЖАҢА МҮМКІНДІК

АЙМАҚ

– Алдағы бесжылдықта 86 
инвестициялық жобаны іске 
асыру жоспарланып отыр. 
Өңірлік штабтың отырыстарында 
әрбір жобаға қатысты туындаған 
мәселелер талқыланып, оларды 
шешу бағытында тиісті шаралар 
қабылдануда. Былтырғы жылы 
21 жоба іске қосылып, 411 жаңа 
жұмыс орны ашылды. Солардың 
ішінде ең ірі жобалардың бірі – 
Қорқыт Ата әуежайының жаңа 
жолаушылар терминалының 
ашылуы. Бұл өңірдің көлік-
логистикалық әлеуетін арттырып, 
әуе қатынасын жақсартуға 
мүмкіндік береді. Әуежайды 
одан әрі дамыту мақсатында 
вьетнамдық «Sovico Group» 
компаниясымен Қорқыт 
Ата халықаралық әуежайын 
сенімгерлік басқаруға беру 
бойынша келіссөздер жүргізілуде. 
Егер келісім жүзеге асса, бұл 
әуежайдың қызмет көрсету 
сапасын жақсартып, жаңа 
халықаралық бағыттардың 
ашылуына ықпал етуі мүмкін. 
Жалпы,  қолға  алынған 
инвестициялық жобалар өңір 
экономикасының өсуіне, жаңа 
жұмыс орындарының құрылуына 
және халықтың әл-ауқатын 
жақсартуға бағытталған маңызды 
қадамдар болып табылады, – деді, 
Ардақ Темірханұлы.

С о н д а й - а қ ,  ж а ң а 
перспективалық мұнай-газ 
кен орындарын анықтау және 
энергетикалық әлеуетті арттыру 
бағытындағы зерттеулер 
жалғасуда.

– Былтырғы жылы Арал 
шөгінді бассейнінің екі 
учаскесінде кешенді зерттеу 
ж ұ м ы с т а р ы  а я қ т а л ы п , 
нәтижесінде 1,1 млрд тонна 
көмірсутек қоры бар екені 
анықталды. Бұл өңірдің 
энергетикалық әлеуетін 
арттыруға мүмкіндік беретін 
маңызды жаңалық. Сонымен 
қатар, биыл Сырдария бассейінін 
зерттеу жұмыстары басталады. 
Осы мақсатта қажетті бұрғылау 
жабдықтары жеткізіліп, далалық 

жұмыстарға кірісу жоспарланған. 
Бұл зерттеулер аймақта жаңа 
кен орындарының ашылуына 
жол ашып, болашақта мұнай-
газ саласын дамытуға серпін 
береді. Бұдан бөлек, «Саутс 
Ойл» компаниясы «Құмкөл» 
кен орнында орналасқан қиын 
өндірілетін тақтатас мұнайын 
дәстүрлі емес тәсілдермен өндіру 
жобасын іске асыруда. Қазіргі 
таңда жобалау жұмыстары 
жүріп жатыр, ал биылдың өзінде 
өндірісті бастау жоспарланған. 
Бұл әдіс жаңа технологияларды 
қолдану арқылы мұнай өндіру 
көлемін арттыруға мүмкіндік 
береді. Жалпы, жүргізіліп 
жатқан зерттеулер мен жобалар 
аймақтың мұнай-газ саласын 
дамытуға, жаңа кен орындарын 
игеруге және өңір экономикасын 
нығайтуға бағытталған маңызды 
қадамдар болып табылады, – деді, 
Ардақ Темірханұлы.

Өткен жылы Мемлекет 
Басшысының Катарға жасаған 
ресми сапарының нәтижесінде 
Қызылорда  облысында 
қуаттылығы 1 100 МВт 
болатын бу-газ қондырғысының 
құрылысы қолға алынды.

– Жобаны жүзеге асыру 
үшін облыс әкімдігі 280 гектар 
жер телімін резервке алды, 
оның 100 гектары газ-электр 
станциясының құрылысына 
арналса, қалған бөлігі болашақ 
перспективалық жобаларды іске 
асыру үшін белгіленген. Аталған 
жоба аймақтың энергетикалық 
әлеуетін нығайтып, электр 
энергиясына деген сұранысты 
қамтамасыз етуге ықпал етеді. 
Аймақ басшысы Үкімет және 
тиісті министрліктермен 
бірлесіп жұмыс істей отырып, 
инвестициялық жобалардың 
тұрақты жүзеге асырылуын 
бақылауда ұстап, туындаған 
мәселелерді шешуге белсенді 
атсалысуда. Бұл өз кезегінде 
өңірге тартылатын инвестиция 
көлемін ұлғайтып, экономикалық 
дамуға серпін береді, – деді Ардақ 
Темірханұлы.

Аймақта инвестициялық жобаларды жүзеге асыру және 
өңір экономикасын дамыту жұмыстары қарқынды жүргізілуде. 

Облыста инвестициялық ахуалды жақсарту, жаңа өндіріс 
орындарын ашу және инфрақұрылымды дамыту бағытында 

кешенді шаралар жүзеге асырылып жатыр. Сонымен 
қатар, өңірге шетелдік және отандық инвесторларды тарту 

мақсатында жүйелі жұмыстар жүргізілуде.
Бұл туралы Өңірлік коммуникациялар қызметінің ақпарат 

алаңында облыс әкімінің орынбасары Ардақ Зебешев айтты.

86 ИНВЕСТИЦИЯЛЫҚ 
ЖОБА ІСКЕ АСЫРЫЛМАҚ

Мәжілістегі «AMANAT» 
Фракциясының мүшелері 
өзгерген уақыт белдеуінің 

халықтың физикалық және 
психикалық денсаулығына, 

еңбек өнімділігіне және 
энергетикалық ресурстарды 

тұтынуға әсері туралы 
зерттеу нәтижелері бойынша 

Үкімет есебін тыңдады. Бұл 
зерттеу жұмысы «AMANAT» 

Фракциясының ұсынымын 
іске асыру шеңберінде 6 бағыт 

бойынша жүргізілді. Беделді 
ғалымдар мен сарапшылар, 

ғылыми институттар 
тартылды. Зерттеу барысында 

географиялық параметрлері 
ұқсас әр түрлі мемлекеттің 

тәжірибесі назарға алынды.

Депутаттар алдында Премьер-
Министрдің орынбасары Ермек 
Көшербаев сөз сөйледі.

– Салыстырмалы талдау 
жұмысы Еуропадағы көптеген 
дамыған елдерде Қазақстанға 
ұқсас таң ату және күн бату 
мерзімі бар екенін көрсетті. 
Аталған мемлекеттер осындай 
жағдайда белсенді дамып ке
леді. Адами капиталды дамыту 
бойынша да жоғары көрсет
кіштерге ие. Осыған байланысты 
Үкімет бірыңғай уақыт белдеуін 
енгізу туралы шешімді қолдай 
отырып,  оны толық негізделген 
деп санайды, – деді вице-премьер.

Сондай-ақ ол зерттеу 
нәтижелері бірыңғай уақыт 
белдеуіне көшу елдегі білім беру 

процесінің нәтижелеріне теріс 
әсер етпегенін, сондай-ақ ЖКО 
мен көшедегі қылмыс жағдайына 
айтарлықтай әсерін тигізбегенін 
растады. Сонымен қатар бүгінде 
Шығыс Қазақстан облысының 
жеті ауданында жұмыс кестесіне 
түзету енгізілді. Бұл бастама 
жергілікті тұрғындар тарапынан 
кең қолдау тапты. Халық 
қалаулыларының сұрақтарына 
Сауда және интеграция министрі 
Арман Шаққалиев, Ғылым 
және жоғары білім министрі 
Саясат Нұрбек және Үкіметтің 
өзге де өкілдері жауап берді. 
А.Шаққалиевтің айтуынша, алдын 
ала деректер халық өмірінің негізгі 
көрсеткішіне және экономиканың 
негізгі салаларының жұмыс 
істеуіне өзгерген уақыт белдеуінің 

тигізген теріс әсерін анықтаған 
жоқ.

Денсаулық сақтау бірінші 
в и ц е - м и н и с т р і  Т и м у р 
Сұлтанғазиев бірыңғай уақыт 
белдеуін енгізу қадамы денсаулық 
сақтау саласына оң өзгеріс алып 
келгенін, аурулар санының 
төмендегенін атап өтті. Мәселен, 
жедел жәрдем шақырту саны 
0,4%-ға, жүрек-қан тамырлары 
ауруларымен сырқаттану 
көрсеткіші 3,5%-ға, психикалық 
және мінез-құлық бұзылысы 
1,6%-ға, жарақаттану көрсеткіші 
3,3%-ға, қатерлі ісіктер көрсеткіші 
1,7%-ға төмендегені байқалды. 
Яғни, уақытты ұтымды бөлу – 
қоғамдық денсаулыққа оң әсерін 
тигізуде.

– Мемлекет басшысы 

«Ана тілі» газетіне берген 
сұхбатында Үкімет уақыт 
бе л д еу і н  ау ы с т ы руд ы ң 
азаматтардың тұрмысына және 
ел экономикасына әсерін жан-
жақты зерттеуі тиіс екенін атап 
өтті. Бүгін Үкімет «AMANAT» 
фракциясының депутаттарына 
о сы ғылыми зерттеудің 
қорытындысын таныстырды. Ол 
ғалымдардың, сарапшылардың 
қатысуымен өткізіліп, Қазақстанда 
бірыңғай уақытты енгізу туралы 
шешімнің ғылыми негізділігін 
көрсетті, – деді Мәжіліс Спикері 
Ерлан Қошанов.

Т а л қ ы л ау  ж ұ м ы с ы н 
қорытындылай келе, депутаттар 
Үкіметтің ғылыми-зерттеу 
нәтижесін қабылдады. Депутаттар 
зерттеу қорытындысын қалың 
бұқараға жеткізудің маңызын атап 
өтті. Сонымен қатар, депутаттар 
Үкіметке жергілікті билік 
органдарымен, мәслихаттармен 
бірлесіп, еліміздің бірыңғай 
уақыт белдеуіне көшуінің 
маңызы мен ғылыми негізі туралы 
арнайы түсіндіру жұмысын 
жүргізуді ұсынды. Бұл жұмысқа 
ғалымдарды, сарапшылар 
тобының өкілдерін, қоғамдық 
пікір көшбасшыларын белсенді 
тарту керек. БАҚ пен әлеуметтік 
желілерде тиісті ақпараттық 
жұмыс ұйымдастыру қажет.

Сонымен қатар, халық сұраны
сы мен шетелдік тәжірибені 
ескере отырып, жергілікті 
жерлерде жұмыс кестесін өзгерту 
тәжірибесін жалғастыру керек.

УАҚЫТ БЕЛДЕУІ БОЙЫНША ҮКІМЕТ ЕСЕБІ ТЫҢДАЛДЫ

Бүгінде бұл орталықта 
спорттың 11 түрі бойынша 206 
спортшы жаттығады. Ал, жоғары 
деңгейдегі спортшыларды 
жалпы саны 23 жаттықтырушы-
оқытушы жаттықтырады. Атап 
айтқанда, ауыр атлетикада – 3 
жаттықтырушы, 22 спортшы, 
байдарка мен каноэде есуден – 
1 жаттықтырушы, 5 спортшы, 
бокста – 3 жаттықтырушы, 
20 спортшы, гандболда – 1 
жаттықтырушы, 12 спортшы, 
грек-рим күресінде – 2 
жаттықтырушы, 13 спортшы, 
дзюдода – 4 жаттықтырушы, 
43 спортшы, еркін күресте – 2 
жаттықтырушы, 16 спортшы, 
стенд атуда – 2 жаттықтырушы, 
15 спортшы, таеквондода – 3 
жаттықтырушы, 30 спортшы, 
каратэде – 1 жаттықтырушы, 
12 спортшы, тоғызқұмалақта – 
1 жаттықтырушы, 18 спортшы 
қамтылған.

Осыған орай, басқарма 
басшысы аталмыш мектептің 
ауыр атлетика, каратэ, дзюдо, 
бокс залдарын аралап, 
спортшылармен кездесті. 
Бахтияр Ғарифоллаұлы 
Сыр саңлақтарымен кездесу 

барысында тыңғылықты 
жаттығуды үзбеуді және 
жоғары жетістіктерге жету үшін 
екі есе еңбектену керектігін 
айтып, басқарма тарапынан 
жарыстарға қатысуда әрдайым 
қолдау болатынын жеткізді. 
Одан кейін басқарма басшысы 
жаттықтырушылар бөлмесін, 
медициналық пункті және 
стритбол алаңын толық аралап, 
мектеп жұмысын одан әрі 
күшейту керектігін тапсырды.

Жалпы 2024 жылы жоғары 
спорт шеберлігі мектебінің 
спортшылары Әлем және Азия 
чемпионаттарынан 18, ҚР 
чемпионаттарынан 128 медальға 
қол жеткізді. 

Айта кетейік, басқарма 
жанынан құрылған арнайы 
комиссияда спорт мектептерінің 
олимпиадалық спорт түрі 
бойынша жалпы нәтижелері, 
спортшылардың жүйелі 
жарыстарға қатысуы, жарыс 
көрсеткіштері талқыланатын 
б о л а д ы .  К о м и с с и я 
қорытындысымен мектеп 
директорларына ротация тәртібі 
бойынша тиісті жұмыстар 
жалғасады.

БАСҚАРМА БАСШЫСЫ 
СПОРТ МЕКТЕБІНІҢ 
ЖҰМЫСЫМЕН ТАНЫСТЫ

Облыстық дене шынықтыру, спорт және туризм 
басқармасының басшысы Бахтияр Ғарифоллаұлы 

Қызылорда қаласындағы облыстық жоғары спорт шеберлігі 
мектебіне арнайы барып, ондағы жұмыс барысымен таныс 

болды. 

АНА БАЛАСЫНА БҮЙРЕГІН БЕРДІ
№1 клиникалық аурухана базасында өткен операцияда 41 жастағы 

келіншек 21 жастағы ұлына бір бүйрегін берді. Операция сәтті өтіп, 
донор мен рецепиент палатаға ауыстырылды. Екеуінің де жағдайы 
жақсы, денсаулықтарында ақау жоқ.

«Бүйрегі алмастырылған рецепиент 7 жылдан бері созылмалы 
бүйрек жетіспеушілігімен ауырып келген. Соңғы 1,5 жылда 
гемодиализ аппаратына тәуелді болған. Жігіт аз уақытта қалыпты 
өміріне қайта оралады»,- дейді дәрігерлер.

Айта кетейік, бүгінге дейін №1 қалалық клиникалық 
ауруханасында 231 бүйрек және 32 бауыр трансплантациясы жасалды.

«Ел тілегі» ақпарат

А з а м ат  М . М .  2 0 2 5 
жылғы21ақпан сағат 12.48 
шамасында алкогольдік масаң 
күйде бола тұра, автокөлігін 
Мұратбаев көшесі бойында 
басқарған. Сот отырысында 
М.М. кінәсін толық мойындап, 
келтірген шығынды алдағы 
уақытта өтейтінін көрсетті. 

Азамат М.М. әкімшілік 
құқық бұзушылық әрекеті кінәсін 
мойындау түсініктемесімен 
қатар, алкогольдік масаң күйде 
болғанын бекітетін медициналық 

куәландыру қорытындысымен, 
полиция қызметкерінің 
баянатымен,  әк імшілік 
құқық бұзушылық туралы 
хаттамасымен дәлелденген.

Азамат М.М.Қазақстан 
Республикасы Әкімшілік құқық 
бұзушылық туралы кодексінің 
608-бабының 1-бөлігімен кінәлі 
деп танылып 15  тәулік әкімшілік 
қамаққа алынды және 7 жыл 
мерзімге көлік құралын басқару 
құқығынан айырылды.

ӘКІМШІЛІК ҚАМАҚҚА АЛЫНДЫ

ІС ТАТУЛАСУМЕН  ТОҚТАДЫ  
Азамат А.А. пәтерінде спирт ішімдігін ішіп масаң күйде 

келіні К.Ж.қарсы былапыт сөйлеп, қылмыстық жазаланатын 
іс-әрекет белгiлерiнсіз отбасы-тұрмыстық қатынастардағы 

адамдарға сыйламаушылық көрсеткен. 

Сот отырысында А.А. өз кінәсін мойындап, сыйламаушылық 
білдіргенін, жасаған әрекетіне өкінішін білдірді. Жәбірленуші 
К.Ж. сот отырысында қайын ағасы А.А. жасаған әрекетіне кешірім 
сұрағанын, қазіргі кезде екеуі мәмілеге келіп, татуласқандарын, А.А.-
ға кешірім бергенін айтып бекітті.

   Азамат А.А. қатысты Қазақстан Республикасының әкімшілік 
құқық бұзушылық туралы кодексінің 73-бабының 1-бөлігімен 
қозғалған іс тараптардың татуласуына байланысты тоқтатылды. А.А. 
жәбірленушімен татуласуына байланысты әкімшілік жауаптылықтан 
босатылды. 

Қызылорда қаласының әкімшілік Құқық  бұзушылықтар
 жөніндегі мамандандырылған  соты

18 АУЫЛДА ІШІМДІК 
САТЫЛМАЙДЫ
Қызылорда облысындағы алкогольден бас тартқан елді 

мекендерде қылмыс та тоқтаған. Соның бірі – Өзгент ауылы. Бұл 
ауылдық округте ішімдік сатылмағалы 10 жылға жуықтапты. 

Өзгент ауылының негізгі тіршілік көзі - егін және мал 
шаруашылығы. Сондықтан мұндағы дүкендерде арақ-шарап 
емес, ағарған көбірек сатылады. Жалпы ішімдік сатуды мұндағы 
дүкендердің барлығы осыдан 10 жыл бұрын тоқтатқан. Содан бері 
бұл елді мекен аудандағы ең үздік ауылдардың қатарына еніп отыр. 
1800-ден аса тұрғыны бар ауылдың көшелеріне түгел жол төселген. 
Екі жыл бұрын жаңа мәдениет үйі пайдалануға берілген. Спорттық 
ойын алаңдары да жеткілікті.

Ауылдық округтен кейінгі 5 жыл көлемінде қылмыс тіркелмеген. 
Мал ұрлығы және басқа да бөтеннің мүлкін ұрлау бойынша қылмыс 
та тіркелмеді, - деді учаскелік полиция инспекторы Сүйіндік 
Асылбаев.

Облыстық прокуратураның мәліметі бойынша 49 ауылдық 
округте кейінгі екі жыл бойы қылмыс тіркелмеген. Ал 18 елді 
мекендегі дүкендер алкогольдік сусын сатудан біржола бас тартқан.

Хабарландыру
«Қазгермұнай» БК» ЖШС 23.04.2025 жылы сағат 11:00-де 

Қызылорда облысы, Сырдария ауданы, Тереңөзек кенті, Тереңөзек а., 
Қонаев к-сі, 8 мекен-жайында «Қазгермұнай» БК» ЖШС нысанының 
«Ақшабұлак Шығыс кен орнында тереңдігі 1950 м болатын №71 
эксплуатациялық ұңғыманы қазу бойынша жеке техникалық 
жобасына» арналған "Қоршаған ортаны қорғау жобасы" бойынша 
ашық жиналыс түрінде қоғамдық тыңдау өткізілетінін хабарлайды.

ZOOM платформасында онлайн режимінде қосылу сілтемесі:
https://kmg-kz.zoom.us/j/7555913367?pwd=UGJLeEJ3bVdZNzk5

Nmt2YmZZN2Fmdz09
Конференцияның Идентификаторы: 755 591 3367, Қолжетімділік 

коды: 593597
Тапсырыс беруші - «Қазгермұнай» БК» ЖШС, Қызылорда 

қаласы, Тасбөгет а., Амангелді көшесі 100, БИН 940240000021. 
Эл.пошта: kgm@kgm.kz

Жобаны әзірлеуші – «ҚМГ Инжиниринг» ЖШС Атырау филиалы, 
060097, Атырау қ., Нұрсая ықшам ауданы, Елорда даңғылы, 10., БСН 
180541015056

Құжаттамаларhttps://ecoportal.kzБЭК сайтындаорналастырылған.
Барлықескертулер мен ұсыныстарбірыңғайэкологиялықпортал

ында, сондай-ақprd@korda.gov.kzэлектрондыадресібойыншақоғам
дықтыңдауларөткізетінкүнгедейін 3 жұмыскүніненкешіктірілмейм
ерзімдеқабылданады.

Құжаттар бойынша қосымша ақпаратты мына мекенжай 
бойынша алуға болады: s.kassymgaliyeva@kmge.kz, тел.: 
87122956475.

Объявление
 ТОО «СП «Казгермунай» сообщает, что 23.04.2025 г. в 11:00 

ч. по адресу Кызылординская область, Сырдарьинский район, 
Теренозекский с.о., с.Теренозек, ул. Конаева, 8, проводятся 
общественные слушания в форме открытого собрания по Разделу 
ООС к «Индивидуальному техническому проекту на строительство 
эксплуатационной скважины №71 на месторождении Акшабулак 
Восточный проектной глубиной 1950м».

Подключение в режиме онлайн на платформе ZOOM возможно 
по ссылке:

https://kmg-kz.zoom.us/j/7555913367?pwd=UGJLeEJ3bVdZNzk5
Nmt2YmZZN2Fmdz09

Идентификатор конференции: 755 591 3367 Код доступа: 593597
Инициатор – ТОО «СП «Казгермунай», Кызылординская область, 

город Кызылорда, поселок Тасбогет, улица Амангельды 100, БИН 
940240000021.Эл.адрес: kgm@kgm.kz

Разработчик проекта – АФ ТОО «КМГ Инжиниринг», 060097, 
г.Атырау, мкрНурсая, пр. Елорда, 10., БИН 180541015056

Документация по заявочному пакету размещена на сайте ЕЭП 
https://ecoportal.kz.

Все замечания или предложения принимаются в срок не позднее 
3 рабочих дней до даты проведения общественных слушаний на 
Едином экологическом портале, а также по электронной почте prd@
korda.gov.kz.

  Дополнительную информацию по проектам можно получить 
по адресу: s.kassymgaliyeva@kmge.kz, тел.: 87122956475. 



3 МЕДИА
№10 (918) Сәрсенбі 12 наурыз 2025 жыл e-mail: gazeta_eltilegi@mail.ru

Аудан жаңалықтары

АЙНА

ҚАРМАҚШЫ АУДАНЫ  

ОБЛЫСТЫҚ АҚЫНДАР 
МҮШӘЙРАСЫ ӨТТІ
Шәмшат Төлепова атындағы Қармақшы аудандық мәдениет үйінде 

жоғары дәрежелі ұстаз, тыл ардагері Ақбалыш Жалғасованың өнегелі 
өмір жолын насихаттау, жас ақындардың шығармашылығын қолдау 
және ұлттық өнерді дамыту мақсатында «Ұстаз – Ана» атты облыстық 
ақындар мүшәйрасы өтті.

Биыл алтыншы рет дәстүрлі түрде ұйымдастырылып отырған 
жыр сайысының шымылдығын аудан әкімі Жандос Еркінбек 
ашып, қатысушыларға сәттілік тілеп, ізгі лебізін білдірді. Дүбірлі 
додада өңірдің 21 ақыны Ақбалыш Жалғасованың еңбек жолы мен 
тағылымды өмірін жырға қосып, Қармақшы өлкесінің тарихы мен 
қасиетін тереңнен толғап, көрермендердің ыстық ықыласына бөленді. 
Ақындардың өнерін Қазақстан Республикасының мәдениет қайраткері 
Берік Саймағамбетов, республикалық «Әлімсақ» журналының бас 
редакторы Нұрлан Көбегенұлы, «Қармақшы таңы» газетінің бас 
редакторы Сәрсенкүл Жаудатбекқызы саралады.

Жарыс қорытындысы бойынша жүлделі үшінші орынды 
Қармақшы ауданынан Орынбасаров Ердәулет пен Қызылорда 
қаласынан Төлеубай Нұргүл иеленсе, екінші орын Жалағаш ауданынан 
Сәния Жақып пен Қармақшы ауданынан Тәңірбергенова Мөлдірге 
бұйырды. Бірінші орынды Жалағаш ауданынан Әдіс Шерхан жеңіп 
алса, жыр додасының бас жүлдесін Қармақшы ауданынан Санақұл 
Бексұлтан иеленді. Барлық қатысушыларға дипломдар, алғыс хаттар 
және қаржылай сыйлықтар табысталды.

Әлемде
13 ӘУЕЖАЙДА  
ЕРЕУІЛ БАСТАЛДЫ

Германияның ең ірі әуежайларында 10 
наурыз, дүйсенбі күні 24 сағаттық ескерту ереуілі 
басталды.

Әуежай операторларын, жерүсті 
қызметкерлері мен авиациялық қауіпсіздік 
қызметкерлерін ереуілге шығуға немістің 
Ver.di кәсіподағы шақырды. Ереуіл Берлин-
Бранденбург, Штутгарт, Кёльн/Бонн, 
Дюссельдорф, Дортмунд, Мюнхен, Гамбург, 
Франкфурт-на-Майне, Ганновер, Бремен және 
Лейпциг/Галле әуежайларын қамтыды. Веце 
және Карлсруэ/Баден-Баден әуежайларында 
тек жолаушыларды, персоналды, жүктер мен 
тауарларды тексерумен айналысатын авиациялық 
қауіпсіздік қызметкерлері ереуілге шықты. 
Неміс әуежайларының ADV қауымдастығының 
бағалауы бойынша, Ver.di ұйымдастырған ереуіл 
3400-ден астам рейстің тоқтатылуына әкеліп, 
шамамен 510 000 жолаушыға әсер етуі мүмкін.

Профсоюз талаптары:
• Жалақыны 8 пайызға, бірақ айына кемінде 

350 еуроға арттыру
• Қиын жұмыс жағдайлары үшін 

үстемеақыларды көбейту
• Қызметкерлерге қосымша демалыс күндерін 

беру
Ver.di мәлімдемесінде бұл ереуіл шамамен 

25 000 қызметкердің еңбек жағдайын жақсарту 
үшін қажет екені айтылған. 9 наурыз күні, 
жоспарланған ереуіл қарсаңында, Гамбург 
әуежайының жерүсті персоналы күтпеген 
жерден жұмысын тоқтатты. Соның салдарынан 
40 000 жолаушы зардап шекті. NDR телеарнасы 
хабарлағандай, көптеген жолаушылар жолжүгін 
өткізіп қойғандықтан, оны қайтара алмаған. 
Германияның әуе қозғалысын басқару қызметінің 
мәліметінше, әдетте елдің әуежайларында күніне 
6000 рейс (ұшып-қону) және 3000 транзиттік әуе 
қозғалысы жүзеге асады.

КҮННЕН ҚУАТ АЛАТЫН 
НОУТБУК ЖАСАЛДЫ

Қытай компаниясы Барселона қаласында 
өткен бүкіл әлемдік MWC 2025 мобилді 
конгресте жұртшылық назарына әзірге концепті 
(концепция) түріндегі Yoga Solar PC ноутбукты 
ұсынды.

Энергияны тиімді пайдалануға мүмкіндік 
беретін, сонысымен қоршаған ортаға зияны аз 
ерекше ноутбук күн көзінде 20 минут тұрса, осы 
аз уақыт ішінде алған қуаты бір сағат дербес 
жұмыс істеуіне жетеді. Күннен қуат алатын 
өте жұқа ноутбуктың жоғарғы қақпағына күн 
панелі тікелей кіріктірілген. Бұл ноутбукты 
электр желісіне қоспай қуаттауға мүмкіндік 
береді. Yoga Solar PC-дегі күн панелі «Back 
Contact Cell» технологиясы бойынша қосылған 
контактілері бар 84 элементтен тұрады: барлық 
электр қосылыстары жарықты барынша ұстау 
үшін элементтердің артында орналасқан. 
Әзірлеушілердің айтуынша, мұндай құрылым 
24% -дан астам күн сәулесінің электрге айналу 
коэффициентін қамтамасыз етеді - тұтыну 
электроникасындағы ең жоғары көрсеткіштердің 
бірі.

Ноутбук күн панелінің параметрлерін үнемі 
қадағалап отыратын және энергия жинауды 
оңтайландыратын Dynamic Solar Tracking 
жүйесімен жабдықталған. Ал Solar-First Energy 
технологиясы күн энергиясын пайдалануға 
басымдық беру үшін зарядтау құрылғысын 
реттейді. Ноутбук, тіпті, бөлме жарығында 
да қуатталады, дегенмен, күннің жарығына 
жетпейді. Қызығы, жарық әлсіз болса да панел 
батареяның зарядын күту режимінде ұстап тұруға 
жететіндей электр энергиясын шығарады. Yoga 
Solar PC ноутбугының қалыңдығы - 15 мм, ал 
салмағы - 1,22 келі. Моделде Intel Lunar Lake 
процессоры, 32 ГБ оперативті жады, 1 ТБ 
кіріктірілген жады және 14 дюймдік OLED-экран 
орнатылған.

Samsung компаниясы 2011 жылы күн 
энергиясымен жұмыс істейтін алғашқы 
ноутбукты - NC215S моделін шығарды, дегенмен, 
Lenovo концепциясы әлдеқайда жұқа және тез 
зарядталады. Аталмыш компания, сондай-ақ, 
MWC 2025 көрмесінде қолданыстағы Yoga 
ноутбуктері үшін күн энергиясымен қуаттауға 
арналған сыртқы жиынтық концепциясын 
ұсынды. Құрылғы екі жиналмалы күн панелі 
бар тұғырдағы ашылған кітапқа ұқсайды және 
құрылғыны USB-C порты арқылы зарядтай 
алады.

ӘЛЕМДЕ ИНТЕРНЕТТІ 
ӨШІРУ ЖИІЛЕДІ

Былтыр әлемнің 54 елінде 296 рет интернет 
өшірілген. Бұл рекордтық көрсеткіш. Аксес 
Нау ((Access Now)) құқық қорғау ұйымының 
өкілдері, интернетті жаппай ажыратудың себебін 
қақтығыстардың өршуі, түрлі наразылықтар және 
саяси тұрақсыздықпен байланыстырады. Әсіресе 
Бурунди, Эфиопия, Кения, Нигерия сияқты 
Африка елдерінің азаматтары жарты әлемнен 
ажырап қалған. Көбіне сайлау қарсаңында желіге 
кіру шектелген. Сарапшылардың айтуы бойынша 
бұл интернеттің саяси құрал ретінде дамып келе 
жатқан рөлін көрсетеді.

Магистральдық құбыр – өнімді 
тасымалдауды қамтамасыз ететін 
желілік бөліктен және объектілерден 
тұратын, техникалық регламенттер 
мен ұлттық стандарттар талаптарына 
сәйкес келетін бірыңғай өндірістік-
технологиялық кешен.Магистральдық 
құбырлар - минералдық шикізатты 
өндіру орнынан түпкілікті тұтыну 
нүктесіне дейін тасымалдайтын 
көп компонентті конструкциялар. 
Магистральдық құбырлардың қауіпті 
өндірістік объектісі - магистральдық 
құбырлардың желілік бөлігі 
трассасының бойында орналасқан 
магистральдық құбырлардың желілік 
бөлігінің учаскесі, бас және аралық 
сорғылар мен компрессорлық 
станциялар, ғимараттар мен 
құрылыстар, газ үйлестіру станциясы, 
құйылмалы сорғы станциясы, қысымды 
азайту станциялары, мұнайды жылыту 
станциялары, резервуарлық парк, 
құбырларды тоттанудан электр-
химиялық қорғау қондырғылары, 
технологиялық байланыстың желілері 
мен құрылыстары, құбырлардың 

телемеханика құралдары, тоқ беру 
желілері және тірек арматура мен 
электр қорғауышты қашықтықтан 
басқаруға арналған тоқ тарату 
құрылғылары жатады.Халықтың 
қауіпсіздігін қамтамасыз ету, қоршаған 
ортаға зиян келтіруді болдырмау және 
магистральдық құбырды қауіпсіз 
пайдалану үшін жағдайлар жасау 
мақсатында төселім түріне қарамастан 
оның трассасы бойында, сондай-ақ 
магистральдық құбыр объектілерінің 
төңірег інде  магист ральдық 
құбырдың қауіпсіздігі жөніндегі 
техникалық регламент талаптарына 
сәйкес жергілікті жерлерде арнайы 
белгілермен белгіленетін күзет 
аймақтары орнатылады.Магистралды 
болат газ құбырларының қирауына, 
сондай-ақ оған әсер ететін факторларға 
жүргізілген шолу ақаулар мен 
зақымданулардың алдын алу, құбыр 
конструкцияларының коррозиялық 
қорғалуы бойынша жүргізіліп 
жатқан іс-шараларға қарамастан, газ 
құбырларында авариялар мен қираулар 
жиі орын алатынын көрсетеді. Бұл 

қираулардың едәуір бөлігі адам 
шығынына, айтарлықтай экономикалық 
және экологиялық шығындарға 
әкелетін көлемді - жылдам сипаттағы 
қираулардан тұрады. Болат магистралды 
газ құбырларының көлемді – жылдам 
қирауын алдын алу мәселесін шешудің 
екі принципті тәсілі бар екендігі 
көрсетілген. Біріншісі газ құбыры 
материалының қасиеттерін таңдау 
арқылы құбырдағы жарықшаның 
стационарлық қозғалыс процесіндегі 
энергетикалық жағдайларын 
шектеумен байланысты. Екіншісі 
әртүрлі технологиялық шешімдерді, 
сондай-ақ арнайы құрылымдық 
элементтерді – сөндіргіштер мен 
қирауды шектегіштерді - қолданумен 
байланысты.

   Магистралды құбырлармен 
– тауарлық мұнайды жәнетабиғи 
газдардыөндіру немесе сақтау 
жерлерінентұтыну орындарына 
дейін айдауға арналған құбырлар, 
олардың ұзындығы 50 километрден 
асатын, диаметрі 219-дан 1420 мм-
ге дейін болады.Бүгінгі таңда газ, 

мұнай сияқты, әлемдегі көптеген 
тұтынушылар үшін негізгі энергия көзі 
болып табылады. Соңғы онжылдықта 
әлемдік экономиканың энергия 
балансында табиғи газдың рөлі мен 
маңыздылығы үнемі артып келеді, 
бұл оның өнеркәсіпте энергетикалық 
ресурс және шикізат ретіндегі жоғары 
тиімділігіне, сондай-ақ мұнай мен 
көмірмен салыстырғанда экологиялық 
тұрғыдан таза болуымен байланысты. 
1980 жылдан 2025 жылға дейін табиғи 
газды тұтыну өсімінің қарқыны 168% 
болса, бұл ретте мұнайды тұтыну 
өсімінің қарқыны осы кезеңде 44%, 
ал көмір 102% болды. Бұл дегеніміз 
газды тұтыну жылына орташа 7%-ға 
артып келеді. Бүгінгі таңда әлемде 
табиғи газдың дәлелденген қоры 138 
трлн.м3 тең. Соның ішінде табиғи 
газдың дәлелденген қорлары бойынша 
Қазақстан 2.7 трлн м3 -мен 14-ші 
орында тұр.

С. САКТАГАНОВ, 
өнеркәсіптік қауіпсіздік 

басқармасы

МАГИСТРАЛЬДЫҚ ҚҰБЫРЛАРДЫ ПАЙДАЛАНУ КЕЗІНДЕ 
ӨНЕРКӘСІПТІК ҚАУІПСІЗДІКТІ ҚАМТАМАСЫЗ ЕТУ

Еркін форматта өрбіген емен-
жарқын жүздесуде аудан әкімі 
қоғам қажетіне жарап, түрлі 
саланың шылбырын қаққан нәзік 
жанды арулардың еңбектерін 
ерекше бағалайтынын жеткізді.

– Мемлекет басшысының 
Жарлығымен биылғы жыл – 
«Жұмысшы мамандықтар жылы» 
болып жарияланды. Елімізде 
жұмысшы мамандықтары кеңінен 
дәріптеліп, қоғамда еңбекқор 
және нағыз маман болу идеясы 
насихатталуда. Біз де өзінің 
табысын маңдай терімен табатын, 
өздеріңіздей еңбек адамдарын 
әрдайым жоғары бағалаймыз. 
Нәзік жанды бола тұра, біріңіз 
- балық шаруашылығында, 
біріңіз - тұз өндірісінде, темір 
жол, пошта торабы, газет 
тасымалдаушы сынды өзге де 
салаларда ер азаматтармен иық 
тірестіре еңбек етіп келесіздер. 
Адал әрі табанды еңбегімен 
табысқа жеткен адамдар қашанда 
құрметті, сыйлы болуы керек, – 

деді аудан басшысы А.Оңғарбаев.
Аяулы жандарға деген 

құрмет мұнымен шеткелген жоқ. 
Туған жердің дамуына сүбелі 
үлес қосып келе жатқан нәзік 
жандылар мерекелік басқосуда 
аудан әкімінің Құттықтауымен 
марапатталды. Аналарға арналған 
әсем ән жолданып, арнайы гүл 
шоқтары тарту етілді. Басқосу 
соңында құрметке бөленген 
іскер әйелдер қауымы ерекше 
ризашылықтарын білдіріп, 
еңбек майданындағы өзге де 
нәзік жандыларды мерекемен 
құттықтады. 

Жан жадыратар шуақты 
мереке қарсаңындағы іс-шаралар 
легі мұнымен шектеліп қалмайды. 
Түрлі салаларда айшықты 
мұзмұнға ие мереке өз мәнінде 
аталып өтіліп, нәзік жандыларға 
айрықша құрмет көрсетілетін 
болады. Айта кетейік  8 наурыз 
- Халықаралық əйелдер күні 
мерекесінде Арал ауданында 6 
сəби дүние есігін ашты. 

АРАЛ  АУДАНЫ  

ЖҰМЫСШЫ МАМАНДЫҚ 
ИЕЛЕРІН ҚҰТТЫҚТАДЫ

Арал ауданының әкімі Аманжол Оңғарбаев 8 наурыз 
- Халықаралық әйелдер күні мерекесіне орай жұмысшы 

мамандық иелерін қабылдап, аймақ басшысының арнайы 
құттықтауын жеткізіп, сый-құрмет көрсетті.

Шуақты көктемнің ерекше мерекесі 
8 наурыз – Халықаралық әйелдер күні 
мерекесі қарсаңында қазалылық ардақты 
аналар мен аяулы аруларды ерекше 
құрметке бөленді.  

Мерекеге орай Роза Бағланова атындағы 
Қазалы аудандық мәдениет үйінде 
«Әйелмен әлем әдемі» атты мерекелік кеш 
өтті. Мерекелік шараның шымылдығы нәзік 
жандылардың құрметіне арналған ерекше 
қойылыммен басталды. Салтанатты шарада 
аудан әкімі Мейрамбек Шермағанбет 
сөз алып, барша аудандағы аналар мен 
әйелдерді, қыз-келіншектер қауымын төл 
мерекелерімен құттықтады.

«Бұл күн асыл ананы, сүйікті жарды, 
қадірлі қарындасты мейірімге бөлейтін 
ерекше мереке. Елдің жүгін ер-азаматтармен 
бірдей арқалап, сан түрлі салада табысты 
еңбек етіп, тұрақтылықты нығайтуға, 
елдігімізді баянды етуге бірегей үлес 
қосып келесіздер. Бейбіт тірлік пен берекелі 
бірліктің ұйытқысы болып отырған ардақты 
аналарымызға, апа-қарындастарымызға, 
барша қыз-келіншектерге шынайы 
ризашылығымды білдіремін», - деді аудан 

басшысы Мейрамбек Шермағанбет. 
Шара барысында аудан әкімі түрлі салада 

жемісті еңбек етіп жүрген аналар қауымына 
облыс және аудан әкімінің «Алғыс хатын» 
табыстады. Сонымен қатар білім саласының 
ардагері Данагүл Сабырбаеваға, Қазалы 
аудандық Ұлттық сараптама орталығының 
зертханашысы Сақып Қуатбайқызына және 
аудандық Төтенше жағдайлар бөлімінің 
радиотелефонисті, азаматтық қорғау кіші 
сержанты Айнұр Тыныштықбайқызына 
аудан әкімінің «Құрмет грамотасы» 
табысталды.

Мерекелік шарада көп балалы 
аналарға «Алтын алқа» мен «Күміс алқа» 
төсбелгілері табысталып, алтын құрсақты 
жандарға құрмет бөленді. Іс-шара әрі қарай 
ерекше концерттік бағдарламаға ұласып, 
айтылған ізгі тілектер мен шырқалған 
әннің бәрі дерлік асыл ана, адал жар, 
аяулы апа-қарындастарға арналып, әйелдер 
қауымын үлкен қуаныш шаттыққа бөледі. 
Шара соңында барлық аналар мен қыз-
келіншектерге мерекелік арнайы сыйлықтар 
мен гүл шоқтары таратылып, құрмет 
көрсетілді.

Жаңарған «Жаңақорған 
жастары» қоғамдық қорының 

жастары жыл сайын баспанаға 
аса мұқтаж отбасыларға 

баспана кілтін табыстауды 
дәстүрге айналдырған.

Биыл да қасиетті Рамазан 
айында белсенді жастар бір 
жұдырықтай бірігіп, 13-ші 
баспананың іргетасын қалады. 
Игі бастамаға аудан әкімінің 
орынбасары Бектас Нуридинов, 
«Amanat» партиясы аудандық 
филиалының төрағасы Арман 
Мажитов, аудандық мәслихат 
депутаты Данияр Досантаев, 
ауданның бас имамы Әбдіхалық 
қажы Наметов, ел ағалары 
Сайділла Омаров, Ержан 
Сейтжаппаров, Еркін Абдуллаев 
арнайы қатысып, ізгілікті іс 
жасауға кіріскен ерікті жастарға 
алғыстарын білдірді.

Көптің қолдауымен 30 күн 
ішінде тұрғын үй құрылысы 
аяқталып, баспана кілті мұқтаж 
отбасыға табысталатын болады.

ЖАҢАҚОРҒАН  АУДАНЫ

КЕЗЕКТІ БАСПАНАНЫҢ 
ІРГЕТАСЫ ҚАЛАНДЫ

ҚАЗАЛЫ АУДАНЫ  

ӘЙЕЛМЕН ӘЛЕМ ӘДЕМІ



4
№10 (918) Сәрсенбі 12 наурыз 2025 жыл e-mail: gazeta_eltilegi@mail.ru

ТАНЫМ

Меншік иесі: «Сан-Ай» пресс ЖШС Газет Қазақстан Республикасы Ақпарат 
және Қоғамдық даму минитрлігінде қайта 
тіркеліп, 2021 жылдың 28 сәуір айында 
есепке алу туралы № KZ36VPY00035077 
куәлігі берілген. 

Республикалық «Ел тілегі» тәуелсіз 
ақпараттық, танымдық, қоғамдық-саяси 
газеті ҚР СТ ИСО 9001-2016 «Сапа 
менеджіменті жүйесі» талаптарына сәйкес  
сертификатталған

Алғашқы есепке қою кезіндегі нөмірі 
мен мерзімі №8729 – Г, 19.10.2007 ж

Газет редакцияның компьютер  орталығында 
теріліп, беттелді. «PRINT» баспаханасында 
басылды. Қызылорда қаласы, Байтұрсынов  
көшесі, 49 үй. Телефон: 27-61-62
Газеттің  басылу сапасына жауапты 
«PRINT» баспаханасы.

Газет әр аптаның сәрсенбі күні жарық 
көреді

Газетті тасымалдауға «Сан-Ай» 
пресс ЖШС Тел: 27-85-75 және 

«Қазпошта» АҚ Қызылорда 
облыстық филиалы жауапты 

Тел: 23-54-91

Қолжазба өңделеді және авторға 
қайтарылмайды 

Жарияланымдар газеттің түпкілікті 
көзқарасын білдірмейді

Газет бетіндегі жарияланымдардың 
позициясы мен фактілері үшін редакция 
жауап бермейді

Таралымы 9726 дана 
Индекс 66503
Тапсырыс №53

E-mail:gazeta_eltilegi@mail.ru
Электронды нұсқасы: 
https// ret-gazeta.kz/

Директор-Редактор
Егиншибаева Анар

Жақсыбекқызы

Ақылдастар алқасы:
Әбілбай Садықбаев
Данияр Сұлтанбеков

Рысбай Кәрімов

Жауапты хатшы
Зибаш ӘЛИ

8 705 982 76 61

Редакцияның 
мекен-жайы: 
Тоқмағанбетов  

көшесі 36 а, 
1 қабат 4 кабинет

Телефон: 
8 777 752 54 63

Құрметті халайық!
Ежелден келе жатқан дерттің бірі 

туберкулез ауруы. Бәріңізге белгілі, 
ересектер мен жасөспірімдер жылына 1 рет 
флюоротексерістен өту қажет. Ал, егер қандай 
бір өзгерістер байқалса әрі қарай тереңдете 
тексеру- рентген, компьютерлік-, магнитті-
резонанстық томографиялар жасалады. 
Өкінішке орай, туберкулез қоздырғыштары 
тек қана өкпені зақымдап қана қоймайды, 
ол сүйекті де, бездерді де, миды да,  көзді 
де, теріні де, бүйрек, бауырды да, қысқаша 
айтқанда адамның барлық мүшелерін 
зақымдап, туберкулезге шалдықтыруы әбден 
мүмкін. Оған дәлел,2024 жылы Тасбөгет 
қыстағында тұратын 1 жасөспірім туберкулезді 
менингитке шалдықса, 18 жасар жігіт екі 
көздің туберкулезімен ауырып ем қабылдауда.  
Сонымен қатар, ол қоздырғыштар адамның 
жасына, жынысына немесе ұлтына қарамайды, 
сол себептен әлем деңгейінде туберкулез дертін 
анықтау мен емдеу үшін, үнемі технологиялық 

тұрғыдан шыңдалған, экспресс методтар 
енгізілуде. Бұндай жолдармен туберкулез ауруы 
тез арада зертханалық жолдармен дәлелденіп, 
тиісті емі беріліп, жылдам, асқынбай тұрғанда 
емделіп, айығуға болады. 

Ол қандай тәсілдер?
Біріншіден, жоғарыда атағандай,  

флюорогафиялық-рентген сәулесімен тексеру.  
Екіншіден, патологиялық материалдарды- 
қақырықты, іріңді бөліністерді, плевра 
қуысынан алынған сұйықтықтарды «Джен 
эксперт» деген тәсілмен, туберкулез бар 
жоғын 2 сағатта анықтау. Тіпті туберкулез 
қоздырғыштарын қандай дәрілермен емдеу 
керектігіне дейін көрсетіп береді. Тағы да 
2 күнде қортындысы дайын болатын тәсіл 
«ХАЙН тест» деп аталады.

Үшіншіден, ДИАСКИНТЕСТ сынамасы. 
Бұл сынама арқылы организмге туберкулез 
жұққан жұқпағанын анықтайды. Егер 
бұл сынама оң мән көрсетсе, жан-жақты 
тексеруден кейін, туберкулездің алдын алуға 

профилактикалық ем беріледі.   Демек, 
болашақ туберкулезге шалдықпау үшін, бұл 
профилактикалық емнің маңызы өте зор. 

Емдеу тәсілдеріне тоқталсақ, бұрынғыдай 
тек стационарлық ем ғана емес, ауру үйде 
отырып, бейне бақылаумен дәрілерін 
қабылдайды. Жүруі қиын немесе баламен 
отырып емханаға келе алмайтын науқастарға, 
мобильдік топ дәрілерін арнайы, күнделікті 
үйіне апарып ішкізеді. Яғни, туберкулезге 
шалдыққан науқастарды емдеуге барлық 
жағдай жасалған. Сол себептен, туберкулезге 
тән әлсіздік, 2 аптадан астам жөтел, тамаққа 
тәбеттің төмендеп, салмақ тастау, кеудеде 
шаншу, дене қызуының көтерілуі секілді 
симптомдар болса, жылдам дәрігерге көрініп, 
берілген ұсыныстармен тексерілуден өтсеңіз, 
дертіңізден толығынан айығып кетесіз. 

Б. ҚАППАРҚЫЗЫ, 
№4 қалалық емхананың

Жоғары санатты фтизиатр дәрігері

Мемлекетт ік  қызмет 
көрсетудің тиімді жүйесін 
құру мемлекеттік аппараттың 
алдындағы басты мақсаттарының 
бірі.

Мемлекеттік қызмет көрсету 
көрсетілетін қызметтерге 
теңдей қол жеткізу; төрешілдік 
пен сөзбұйдалық көріністеріне 
жол бермеу; есеп берушілік 
және ашықтық, көрсетілетін 
қызметтердің сапасы мен 
қолжетімділігі; қызмет көрсету 
процесін үнемі жетілдіру; 
үнемділік пен тиімділік 
қағидаттарына негізделген.

«Жылжымайтын мүліктің 
бірыңғай мемлекеттік кадастры» 
ақпараттық жүйесі мемлекеттік 
қызмет саласындағы бизнес-
процестерді цифрландыру 
арқылы жер қатынастары 
саласындағы ашықтық пен 
айқындықты қамтамасыз ету 
мақсатында іске қосылған.

Аталған ақпараттық жүйе 
шеңберінде жеке тұрғын үй 
құрылысы үшін бірыңғай 
электронды кезект іл ік , 
жария кадастрлық карта, жер 
учаскелерін қысқа мерзімде 
онлайн табыстау қызметтері 
іске қосылды. Жеке тұрғын үй 
құрылысына жер учаскесін (10 
сотық жер) алуға кезекті қарау 
немесе кезекке тұру egov.kz 
порталының «Жылжымайтын 
мүлік» бөліміндегі «Жер 
қатынастары» тармағында 
қолжетімді. Жер кезектілігінде 
тұрғандардың тізімі жергілікті 
а т қ а р у ш ы  о р г а н н ы ң 
автоматтандырылған жұмыс 
орнында оның деректерін 
жылжымайтын мүліктің бірыңғай 
мемлекеттік кадастрының 
а қ п а р а т т ы қ  ж ү й е с і н е 
интеграциялау жолымен 
азаматтардың өтініштерінің 
арнайы есепке қойылуына қарай 
қалыптастырылған.

« Же р  қ а т ы н а с т а р ы 
саласындағы мемлекеттік 
көрсетілетін қызметтерді 
цифрландыру мәселелері 
бойынша өзгерістер мен 
толықтырулар енгізу туралы» 
Қазақстан Республикасының 
2023 жылғы 5 сәуірдегі №221-
VII Заңымен ҚР Жер кодексіне 
өзгерістер мен толықтырулар 
енгізілген болатын. 	
Соған сәйкес, жер кезектілігіне 
тіркелген азаматтарға жер 
учаскесі ҚР Жер кодексінің 
44-2-бабының талаптарына 
сәйкес, жер учаскесін таңдау 
еркіндігі беріле отырып, 
электронды портал арқылы 
табысталады. 

Қызылорда қаласының 
ауыл шаруашылығы мен жер 
қатынастары бөлімімен барлығы 
17 (он жеті) мемлекеттік қызмет, 
оның ішінде жер қатынастары 
саласы бойынша 11 (он бір) 
мемлекеттік қызмет көрсетіледі. 
Көрсетілетін мемлекеттік 
қызметтер қала әкімдігінің ресми 
сайтында, Бөлімнің арнайы 
стендтерінде орналастырылған.

2024 жылы Бөлім тарапынан 
4579 жеке және заңды тұлғаларға 
мемлекетт ік  қызметтер 
көрсетілсе, оның ішінде 
«Электронды үкіметтің» веб-
порталы арқылы – 3825 тұлғаға, 
қызмет көрсетушінің кеңсесі 
арқылы 754 қызмет көрсетілді, 
яғни электрондық қызметтердің 
үлесі 83,5 пайызды құрайды. 

Э л е к т р о н д ы  т ү р д е 
мемлекеттік қызметтер көрсету 
Қазақстан Республикасының 
заңнамасына сәйкес www.
e g o v. k z  " э л е к т р о н д ы қ 
үкіметтің" веб-порталы және 
"электрондық үкіметтің" 
шлюзінде орналастырылған 
сервистермен интеграцияланған 
ақпараттандыру объектілері 
арқылы жүзеге асырылады.

Қазақстан Республикасы 
Премьер-Министрінің бірінші 
орынбасары Р.В.Склярмен 
бекітілген 2025-2029 жылдарға 
арналған «Жылжымайтын 
мүліктің бірыңғай мемлекеттік 
кадастры» ақпараттық жүйесін 
дамыту бойынша жол картасына 
сәйкес, жер учаскесіне үлесті 
рәсімдеу, жер учаскесінің 
жалдау мерзімін ұзарту, жер 
учаскелерінің бөлінетіндігі 
мен бөлінбейтіндігін айқындау, 
учаскелер туралы мәліметтерді 
өзектендіру (түзету), сондай-ақ 
жер қатынастары саласындағы 
б а с қ а  д а  қ ы зм е т т е рд і 
автоматтандыру жоспарланған.

Мемлекетт ік  қызмет 
көрсетудің сапасын арттыру 
а р қ ы л ы  а з а м ат т а р д ы ң 
мемлекеттік органдардың 
қызметіне деген сенімін арттыру 
өте маңызды міндет. Сондықтан, 
тұтынушыға бағдарланған 
қызмет көрсету, ашықтықты 
қамтамасыз ету, мемлекеттік 
қызметтерді халыққа сапалы 
және уақытылы көрсету - басты 
міндетіміз болып табылады.

Будикова Куляйхан 
Молдашевна, 

Қызылорда қаласының 
ауыл шаруашылығы мен

жер қатынастары 
бөлімінің бас маманы

ЖЕР ҚАТЫНАСТАРЫ 
САЛАСЫНДАҒЫ 
МЕМЛЕКЕТТІК 
КӨРСЕТІЛЕТІН 
ҚЫЗМЕТТЕРДІ 
ЦИФРЛАНДЫРУ

Кейде пациенттер дәрігер 
кабинетінен немесе қабылдаудан 
соң мәселенің байыбына 
жету үшін бірден Әлеуметтік 
медициналық сақтандыру қорына 
хабарласады. Олардың басым 
бөлігі емхана немесе ауруханада 
жұмыс істейтін Пациенттерді 
қолдау және ішкі сараптама 
қызметіне (ПҚІСҚ) сұрақтарын 
қойып, көмек ала алатындарын 
білмейді.

Әлеуметтік медициналық 
с а қ т а н д ы р у  қ о р ы н д а 
мәлімдегендей, мұндай қызметтер 
меншік түріне қарамастан 
медициналық ұйымдардың 
барлығында жұмыс істейді. 
(Қазақстан Республикасы 
Денсаулық сақтау министрінің 
2020 жылғы 3 желтоқсандағы № 
ҚР ДСМ-230/2020 бұйрығымен 
бекітілген медициналық 
қызметтердің (көмектің) сапасына 
ішкі және сыртқы сараптамаларды 
ұйымдастыру және жүргізу 
қағидаларының 9-тармағына 
сәйкес жүзеге асырылады).

Б ұ л  қ ы з м е т  н е м е н 
айналысады?

Пациенттерд і  қолдау 
және ішкі сараптама қызметі 
(ПҚІСҚ) медициналық көмекті 
ұйымдастыру мен медициналық 
ұйымның клиникалық қызметіне 
талдау жүргізіп, медициналық 
көмекті көрсету тәртібі мен 
стандарттарының бұзылуын, 
медициналық жағдайлар немесе 
медициналық қызмет көрсету 
нәтижесінде пациенттің өмірі 
мен денсаулығына зиян келтіру 
фактілерін анықтап, азаматтардың 
өтініштерін қарайды. («Халық 
денсаулығы және денсаулық 
сақтау жүйесі туралы» Қазақстан 
Республикасы Кодексінің 35-бабы, 
3-тармағы, 2-бөлігіне сәйкес). 

ПҚІСҚ «осында және қазір» 
қағидаты бойынша жұмыс істейді. 
Ол даулы жағдайларды шешуге, 

пациенттердің құқығын қорғауға, 
қажет медициналық көмекті 
алуына жәрдемдеседі. Сонымен 
қатар, МӘМС жүйесі туралы кеңес 
беріп, дәрігер тағайындауына 
қатысты сұрақтарды түсіндіреді.

«Қор пациенттерді қолдау 
және ішкі сараптама қызметінің 
жұмысына жан-жақты қолдау 
көрсетуді жалғастыруда. Себебі 
олардың қызметі медициналық 
көмектің сапасына азаматтардың 
қанағаттану деңгейіне әсер 
етеді. Барлығы бірдей жоғары 
инстанцияларға ресми өтініш 
жолдап, жауап күткісі келмейді. 
Сондықтан осындай жағдайларда 
пациенттің уақытын жоғалтпай, 
мәселені тікелей медициналық 
ұйымның ішінде шешуге 
мүмкіндік беретін қызмет жұмыс 
істейді. Мамандар жағдайды 
мұқият зерттеп, ең тиімді 
шешімді табады», – деп атап өтті 
ӘМСҚ басқарма төрағасының 

орынбасары Индира Саркенова.
   Егер сұрақ қосымша қарауды 

қажет етсе немесе қызмет оны 
шеше алмаса, азаматтар өңірлік 
денсаулық сақтау басқармасына 
немесе ӘМСҚ-ға төмендегі 
цифрлық сервистер арқылы 
жүгіне алады:

• Qoldau 24/7 мобильді 
қосымшасы;

•  Te l e g r a m - б о т  @
SaqtandyryBot;

• Қордың ресми сайты: https://
msqory.kz/.

Пациенттерд і  қолдау 
қызметіне қандай жағдайларда 
жүгінуге болады?

- Шұғыл көмек алу немесе 
учаскелік дәрігерге қаралу үшін 
сақтандырылған мәртебеңізді 
талап етсе;

-  У ч а с ке л і к  д ә р і ге р 
болмағандықтан, қабылдауға 
кіру мүмкін болмаса (мысалы, 
жұмыстан шығып кеткен, ауырып 

қалған немесе қабылдауды 
тоқтатқан);

- Учаскелік дәрігер/мейірбике/
фельдшер үйге шақыртуға 
бармаса, ал сіз осы емханаға 
тіркелген болсаңыз;

- Емханада бейінді маман 
болмаса немесе оның кеңесіне бір 
ай бойы жазыла алмайсыз десе; 

- Медициналық көрсеткіштер 
бойынша тиесілі диагностикалық 
немесе зертханалық қызметтерге 
жолдама ала алмасаңыз;

- Талдау нәтижелерін 
көрсетпесе;

- Қабылдау кезінде дәрігер 
дөрекілік танытса немесе өзін 
лайықты ұстамаса;

- Көрсетілген медициналық 
к ө м е к т і ң  с а п а с ы н а 
қанағаттанбасаңыз;

-  Қойылған  диагноз 
немесе тағайындалған емге 
күмәндансаңыз;

- Дәрігер тағайындауы 
түсініксіз немесе тағы сұрағыңыз 
болса;

-  МӘМС жүйесіндегі 
мәртебеңізді және жарналарды 
қалай төлеу керектігін білмесеңіз;

-  М е д и ц и н а л ы қ 
жазбаларыңызда қате ақпаратты 
немесе жалған жазбаларды 
анықтасаңыз;

- Жалпы медициналық 
ұйымның немесе қызметкерлердің 
жұмысына қанағаттанбасаңыз 
және басқа да жағдайларда 
жүгінуге болады.

Көптеген жағдайлар жазбаша 
шағым түсіруді қажет етпейді, 
олар қызмет мамандарының 
әрекетімен сол жерде шешіледі.

Әлеуметтік медициналық 
сақтандыру қоры азаматтарды өз 
құқығын қорғауға белсенді болуға 
шақырады. Себебі уақытылы 
жүгінген кезде әділдікті қалпына 
келтіріп қана қоймай, жалпы 
денсаулық сақтау жүйесін 
жақсартуға да ықпал етеді.

ЕМХАНАДА ПАЦИЕНТТЕРДІҢ ҚҰҚЫҒЫН КІМ ҚОРҒАЙДЫ?

ТУБЕРКУЛЕЗДІ АНЫҚТАУДЫҢ ЖӘНЕ 
ЕМДЕУДІҢ ЖАҢА ТӘСІЛДЕРІ

 Жүйе іске қосылған 2017 
жылдың 1 шілдесінен 2025 жыл
дың 1 наурызға дейін Қызылорда 
облысының тұрғындары 
Әлеуметтік медициналық 
сақтандыру қорына 95,3 млрд 
теңге аударды, оның 56,1 млрд 
теңгесі жұмыс берушілердің 
аударымдары болса, қалған 39,2 
млрд теңге - жеке кәсіпкерлер 
мен азаматтық-құқықтық 
келісімшарт негізінде еңбек 
ететін тұлғаларға тиесілі. Бұл 
туралы Әлеуметтік медициналық 
сақтандыру қорының Қызылорда 
облысы бойынша филиалында 
хабарлады.

Жинақт а лған  қаржы 
сенімгерлік басқару туралы 
келісім бекітілген Ұлттық банкте 
сақталады және МӘМС пакеті 
шеңберіндегі қызметтер ақысын 
төлеуге жұмсалуда. 

Қоршайсыз  гой,  астынғы 
жақтарына  салсаңыз   өз  алдына  
бөлек материал  

«Қазақстан Республикасы 
мемлекеттік қызметшілерінің 
әдептілік нормаларын және 
мінез-құлық қағидаларын 
одан әрі жетілдіру жөніндегі 
шаралар туралы» Қазақстан 
Республикасы Президентінің 
2015 жылғы 29 желтоқсандағы 
№153 Жарлығы талаптарының 
орындалуы және Қазақстан 
Республикасының 2015 жылғы 
18 қарашадағы №410-V 
«Сыбайлас жемқорлыққа қарсы 
іс-қимыл туралы» Заңына сәйкес, 
Қызылорда қаласы әкімдігінің 
«Қызылорда қаласының 
экономика және қаржы бөлімі» 
коммуналдық мемлекеттік 
мекемесінде 26-39-64 сенім 
телефоны жұмыс жасайды.

Псориаз - терінің созылмалы қабыну 
түрінде көрінетін инфекциялық емес 
ауру. Бұл ауру жұқпалы емес. Әлемде 
125 000 000 адам псориазбен ауырады. 
Яғни, планетаның әрбір 30-шы тұрғыны 
және әрбір үшінші науқаста буындардың 
зақымдануымен артрит асқынуы пайда 
болады.

ПСОРИАЗДЫҢ ДАМУ СЕБЕПТЕРІ:
 ▪️Тұқым қуалайтын бейімділік;
▪️Гормоналды бұзылулар;
▪️Күйзеліс;
▪️Иммундық жүйенің бұзылуы;
▪️Созылмалы инфекциялық аурулар;
▪️Алкогольді шамадан тыс пайдалану;
▪️Климаттың өзгеруі;
▪️Тері жарақаты;
ПСОРИАЗДЫҢ БЕЛГІЛЕРІ:
- Ақ қабыршақтары бар көтерілген 

дақтар;
- Бөртпе пайда болған жерлердің 

қышуы;
- Құрғақтық және қабыршақтану;
- Жарықтар немесе көпіршіктер;

- Тырнақ пластинасының өзгеруі;
- Бөртпелердегі жарықтардан қан кету;
- Буын ауруы;
ТАМАҚТАНУ ЖӘНЕ ДИЕТА
Тұздалған, қуырылған әне майлы 

тағамдарды, кофені, шоколадты, тәттілерді, 
ұн өнімдерін, құрамында консерванттар 
мен тағамдық қоспалар бар тағамдарды, тез 
бұзылатын және жартылай фабрикаттарды 
( балық пен ет қосылған салаттар және т.б.) 
пайдалануды шектеген жөн.

Тыйым салынады: Ащы және ысталған 
тағамдар.

Есте сақтаңыз! псориазды өз бетінше 
емдеу қауіпті!

Егер сіз псориазда жараларды 
байқасаңыз,  дереу дерматолог 
маманға хабарласыңыз! Сіздің жеке 
қажеттіліктеріңізге сәйкес емдеуді тек 
дәрігер ғана тағайындай алады. 

Ә. КАСАНОВА, 
Облыстық тері-венерология 

диспансері емхана бөлімінің мейіргері

ПСОРИАЗ ЖАЙЛЫ НЕ БІЛЕМІЗ? ТҰРҒЫНДАР САҚТАНДЫРУ ҚОРЫНА 
95,3 МЛРД ТЕҢГЕ АУДАРДЫ

«Қазақстан Республикасы 
мемлекеттік қызметшілерінің 
әдептілік нормаларын және 
мінез-құлық қағидаларын одан 
әрі жетілдіру жөніндегі шаралар 
туралы» Қазақстан Республикасы 
Президентінің 2015 жылғы 29 
желтоқсандағы №153 Жарлығы 
талаптарының орындалуы және 
Қазақстан Республикасының 2015 
жылғы 18 қарашадағы №410-V 
«Сыбайлас жемқорлыққа қарсы 
іс-қимыл туралы» Заңына сәйкес, 
Қызылорда қаласы әкімдігінің 
«Қызылорда қаласының 
экономика және қаржы бөлімі» 
коммуналдық мемлекеттік 
мекемесінде 26-39-64 сенім 
телефоны жұмыс жасайды.


